
                                                                       Утар-Аты авылы тарихы.
Утар-Аты авылы моннан 4-5 гасыр элек барлыкка килгән. Бу урында ин элек чирмешләр яшәгән һәм ул урманлык булган. Ул урын элек Урта-Атының терлек көтүлеге яткылыгы булган дип сөйлиләр иде. Димәк, терлек утары булган. Монда Йоан дигән чирмеш охотнигы (җәнлекләр аулаучы) килеп урнашкан. Бу урында тоташ урманнар булган. Ул тау битен әле дә Юан тау башы дип йөртәләр (татарчага җайлаштырып). Юан тау башында чишмә булган, ул әле дә бар.

Хәзерге татар зиратының көньягында бик зур чирмеш зираты бар. Анда Гимади Хәйретдине дигән кеше алма бакчасы утырткан. Ләкин агачлар алма бирмәгән, корыганнар. Аның әйләнәсендәге каен агачлары бик озак үсеп утырдылар һәм корып беттеләр. Ул зиратның дәвалау хикмәте дә булган дип сөйлиләр иде.

Безнең авылның исеме терлек утары исеменнән (“ат” – исем) – Утар-Атлы.,соңрак ансатлаштырып Утар-Атыга әйләнгән.

1932 елдан, колхоз барлыкка килгәннән бирле, 1957 елның җәенә кадәр ул (безнең авыл) Утар-Аты колхозы булып йөрде.1957 елда колхозларны күмәкләштерү чорында безгә Орнашбаш авылы (Орнашбаш колхозы председателе Рахимов Якуб) кушылды. Исем эзләгәндә төрле тәкъдимнәр булса да, элек безнең колхоз председателе булып эшләгән Исмагилов Фәтхрахман абый колхозга “Байрак” исемен тәкъдим итте. Шуннан бирле  колхозга Югары-Аты, Субаш-Аты колхозлары берләшеп, исеме “Байрак” колхозы булып яши. Хәзер аларның Югары-Аты һәм Субаш-Атылары аерылдылар. “Байрак” колхозының үзәге Утар-Атыда булганлыктан төрле төзелешләр алып барылды. Яңа ферма, гараж, амбар, тегермән, яңа мәктәп(1971 елда ачылды) төзелде, артезиан коесы казылып өйләргә су кертелде. Су алу өчен урамнарга колонкалар куелды. 1960 елда электр энергиясе бирелә башлагач күп төрле кул эшләре электрга көйләнеп җиңеләйде. Яңа зур гараж, тимерчелек, гостиница электр уты  белән яктыртыла башлады. 1993 елларда авылга газ кертелде.

                     Колхоз председательләре:

1. Сафин Исхак

2. Читтән килгән Шакир.

3. Сугыш алдыннан Сәрдәдән Шакиров Сабир.

4. Сугыш вакытында Арчадан Гадилнең әтисе

5. Орнашбаштан Фазыл

6. Сугыштан соң Исмагилов Фәтхрахман

7. Арчадан Габдрахман хатыны Мөнәвәрә. 

8. 1957 елдан    Рахимов Якуб(Орнашбаштан)

9. Гарифзянов Илгиз

10. Равилов Илшат

11. Моратов Рәшит 

12. Нурмиев Мидхәт

13. Галиев Әхәт 

14. Җаббаров Рафис

15. Хөсәенов Нурислам Сабитович

                                                              

                                                             Чишмәләр      тарихы.

                                                          “Елга башы” чишмәсе.
Кызылъяр астыннан чыккан, Можай чишмәсеннән башлана. 10 елга буйлап төшеп Зирекле, Фабрик юлы елгасы, Әмин елгасы, Каенлык елгасы, Күперле елгасына кадәр төшеп Күперле чишмәләре белән тулыланып торган. Көнчыгыш яктагы Бөек яр астыннан бәреп чыккан көчле “Майт”  чишмәсе б-н  тулыланып  Казанка елгасына таба дәвам иткән.

                                                        “Майт” чишмәсе.

Исеме чишмә яры өстендәге бик ярлы Майт абзыйның исеме б-н бәйле. Алар анда землянка казып ат дугасына карындык тарттырып тәрәзә итеп шунда яшәгәннәр. Майт чишмәсенең суы каты булган, эсселәп су эчсәң салкын тия торган булган.  

                                                       “Үзәк”   чишмәсе.

Ике чыганактан суны тагын да көчәйткән. Авыл халкы ул чишмәнең суын яратып куллана торган булган. Ул чишмә әле дә авыл халкына хезмәт итә.

                                                       “Паравай”    чишмәсе.
Ул авылның элеккеге бае Садыйкның тегермәне чишмәсе булган. Анда он тарту тегермәне булган. Ул эчке яну двигателе б-н эшләгән.

                                                        “Зирекле” елгасы.
Анда зирек агачлары үскән, зирек урманы булган.

                                                       “Фабрик    юлы”    чишмәсе.

Орнашбашта ике этажлы мануфактура фабрикасы булган. Арча ягыннан эшләргә шуннан йөргәннәр.

Әмин  елгасы  - Әмин исемле кешенең чабулык елгасы булган.

Каенлык елгасы  - аның тау башы һәм елгасы  каенлык урманы булган.

Күперле елгасы  - мул сулы булган, аркылы күпер салынган. Хәзер суы азайды.

Кече елга – Арча-Әтнә юлы буенда, колхоз фермасы көньягында Орнашбаштан Югары-Атыга таба урнашкан. Аның итәгендә дә чишмә бар иде, бүгенге көндә ул сакланмаган.

Әрән елгасы  - авылның көньягында. Тирән ярлы, чишмәле, төньяк яры текә, анда бик күп әрлән оясы тишекләре булган. Шуңа Әрлән елгасы дип аталган. Соңрак ансатлашып Әрән елгасы булып калган.

